
Cofnodion Cyfarfod  
Cyngor Ieuenctid Ceredigion  
Siambr y Cyngor, Penmorfa 

Dydd Gwener 17 Mawrth 2023 

 
(10:00 – 13.45) 

 
Yn bresennol:  
 
   Ysgol Gyfun Aberaeron 
   Ysgol Gyfun Aberaeron ac ASI SIDU  
   Ysgol Bro Pedr 
   Ysgol Bro Pedr 
   Ysgol Bro Pedr a Chadeirydd y Cyngor Ieuenctid  
   Ysgol Gyfun Penweddig 
   Ysgol Gyfun Penweddig 
   Ysgol Gyfun Penweddig 
   Ysgol Penglais 
   Ysgol Penglais 
   Ysgol Henry Richard 
   Ysgol Henry Richard 
   Coleg Ceredigion a Chenhadon Cymunedol Aberystwyth  
   Coleg Ceredigion a Chenhadon Cymunedol Aberystwyth 
 
Yn Bresennol hefyd:  Gwion Bowen (Swyddog Cyfranogiad Plant a Phobl Ifanc, Gwasanaeth 
Gwaith Ieuenctid ac Ymgysylltu), Lowri Evans (Rheolwr Tîm, Gwasanaeth Gwaith Ieuenctid ac 
Ymgysylltu – Cyngor Sir Ceredigion), y   Cynghorydd Wyn Thomas (Aelod Cabinet dros Ysgolion, 
Dysgu Gydol Oes a Sgiliau) a Chynghorydd Alun Williams (Dirprwy Arweinydd y Cyngor ac Aelod 
Cabinet dros Wasanaethau Gydol Oes a Lles) 
 
Siaradwyr:  Timothy Bray (Swyddog Partneriaeth Diogelwch Cymunedol ac Argyfyngau Sifil 
Posibl – Cyngor Sir Ceredigion) a Richard Timms (WELV Consulting Ltd.) 
 
Ymddiheuriadau:  Lloyd Warburton (ASI - Senedd Cymru), Elen James (Swyddog Arweiniol 
Corfforaethol, Porth Cymorth Cynnar – Cyngor Sir Ceredigion), Gethin Jones (Rheolwr 
Corfforaethol, Gwasanaeth Cymorth ac Atal – Cyngor Sir Ceredigion),           (Ysgol Uwchradd 
Aberteifi),               (Ysgol Uwchradd Aberteifi),              (Ysgol Penglais),               (Ysgol Gyfun 
Aberaeron),           (Ysgol Bro Pedr),              (Ysgol Gyfun Penweddig),                (Ysgol Bro 
Teifi),              (Ysgol Bro Teifi),                (Ysgol Bro Teifi) a               (Ysgol Bro Teifi) 
 
Agenda y Cyfarfod:  

   
Agenda Cyngor 

Ieuenctid 17.03.23.doc 
 

COFNODION  
1 Croeso, Ymddiheuriadau a Chyflwyniadau  
  

Agorodd Ifan Meredith y cyfarfod trwy estyn croeso i’r Cyngor Ieuenctid i’r Siambr. 
 
Nodwyd yr ymddiheuriadau.  

Hysbyswyd y Cyngor Ieuenctid o’r trefniadau ymarferol gan IM.  
 
 Siaradwyr  
 Dyfeisiau cyfieithu  
 Allanfeydd Tân  
 Toiledau  
 Cinio a lluniaeth  

Esboniodd IM y bydd cofrestr yn mynd o gwmpas yn ystod y cyfarfod er mwyn i’r aelodau ei 
llenwi. 
 

2 Ymgynghoriad a Holiadur Asesiad Strategol Trosedd ac Anrhefn Ceredigion 
  

Estynnodd y Cadeirydd groeso i Timothy Bray, Swyddog Partneriaeth Diogelwch 
Cymunedol ac Argyfyngau Sifil Posibl Cyngor Sir Ceredigion i’r cyfarfod. 
 
Rhoddodd Timothy gyflwyniad i’w rôl a’i gefndir o ran gyrfa, a rhannodd wybodaeth am 
waith y Bartneriaeth Diogelwch Cymunedol, sy’n eistedd o fewn Bwrdd Gwasanaethau 
Cyhoeddus Ceredigion. 
 
Ar hyn o bryd, mae Timothy a’i dîm yn hwyluso’r ‘Asesiad Strategol Trosedd ac Anrhefn’, 
sy’n cynnwys holiadur cyhoeddus sydd wedi bod yn fyw am bron i 3 wythnos.  Mae fersiwn 
o’r holiadur ar gael ar gyfer pobl ifanc, ac maent yn awyddus i gasglu safbwyntiau pobl 
ifanc yng Ngheredigion i fod yn rhan o’r ymateb i’r arolwg. 
 
Rhannodd Timothy gyflwyniad ar y sgrin a rhoddodd gopïau papur o’r holiadur i’r aelodau 
i’w lenwi. 
 

YP Crime and 
Disorder Questionnair

Youth Council SA 
Presentation.pptx  

 
3 Pobl Ifanc ac Iechyd Meddwl:  Trafodaeth Grŵp 
  

Estynnodd y Cadeirydd groeso i Gynghorydd Wyn Thomas, Aelod Cabinet dros Ysgolion, 
Dysgu Gydol Oes a Sgiliau.  Bu’r Cynghorydd Thomas yn hwyluso trafodaeth ynghylch 
Iechyd Meddwl a Lles a bu pobl ifanc yn rhannu eu safbwyntiau am y cymorth presennol 
sydd ar gael a’r bylchau yn y ddarpariaeth.  Nododd y bobl ifanc bod rhestr aros er mwyn 
cael eich gweld gan y Gwasanaeth Cwnsela mewn Ysgolion. 
 

4 Adborth am Brif Ganfyddiadau Prosiect Adolygu Ymgysylltu Cymunedol Gwledig 
Cymorth ac Atal 

  
Estynnodd y Cadeirydd groeso i Richard Timms, Ymgynghorydd gyda WELV Consulting i’r 
cyfarfod, a oedd wedi mynychu’r Cyngor Ieuenctid dan drefniant rhith ar 21/20/22 yn y lle 
cyntaf, i gynnal sesiwn ymgysylltu gyda phobl ifanc am eu hadolygiad ymgysylltu 
cymunedol gwledig.  

Mae Richard wedi dychwelyd er mwyn cynnig diweddariad a rhannu adborth am brif 
ganfyddiadau’r adroddiad. 
 

youth council March 
2023.pptx  

 
Soniodd Richard am y canfyddiadau, gan gynnig trosolwg lefel uchel o’r prif ganfyddiadau. 
 
Holodd Richard a fyddai modd rhannu’r adroddiad (ar ôl iddo gael ei gymeradwyo) gydag 
aelodau’r Cyngor Ieuenctid.  Cytunodd LE a GB y caiff ei rannu ar Sianel MS Teams y 
Cyngor Ieuenctid, a thrwy’r cofnodion. 
 

Ceredigion County 
Council amended Mar 

 
5 Adborth gan Is-grwpiau yr Amgylchedd ac Urddas Mislif  

  
Rhoddodd LE a GB ddiweddariad i’r holl aelodau ar ran y ddau is-grŵp. 
 
Is-grŵp yr Amgylchedd  
 
Cyflwynodd GB gylch gorchwyl drafft is-grŵp yr amgylchedd i holl aelodau’r Cyngor 
Ieuenctid, yr oedd yr aelodau wedi dylanwadu arno a helpu i’w gynllunio yn ystod 
cyfarfodydd blaenorol yr is-grŵp.  Fel grŵp newydd, roedd yr aelodau wedi sicrhau bod 
diben a strwythur is-grŵp yr amgylchedd yn cael ei amlygu yn glir, a nodwyd sawl 
blaenoriaeth er mwyn sicrhau bod yr is-grŵp yn gallu cymryd camau bychain tuag at ei brif 
nod yn ystod ei flwyddyn gyntaf. 
 
“Nod Is-Grŵp yr Amgylchedd Cyngor Ieuenctid Ceredigion: 
 
Yn unol ag Erthygl 12 Confensiwn y Cenhedloedd Unedig ar Hawliau’r Plentyn (CCUHP), 
bydd is-grŵp yr Amgylchedd Cyngor Ieuenctid Ceredigion yn canolbwyntio ar faterion 
amgylcheddol ac sy’n ymwneud â newid hinsawdd sy’n effeithio ar Bobl Ifanc sy’n byw yn Sir 
Ceredigion a thu hwnt.” 
 
Caiff y cylch gorchwyl ei gynnwys hefyd fel rhaglen arfaethedig ar gyfer yr is-grŵp ar gyfer 
2023. 
 
Cytunwyd ar a mabwysiadwyd cylch gorchwyl Is-grŵp yr Amgylchedd gan y Cyngor 
Ieuenctid cyfan yn ystod y cyfarfod. 
 

Environment 
Sub-group Terms of R 

Is-Grŵp Urddas Mislif  
 
Cydnabu LE bod sawl aelod o’r Cyngor Ieuenctid wedi ffurfio’r Is-grŵp Urddas Mislif a’u bod 
wedi cyflawni rôl allweddol wrth siapio gwaith y grŵp, a mynegodd ei diolch i’r aelodau 
hynny am rannu eu hystyriaethau, eu syniadau a’u profiadau mewn perthynas ag Urddas 
Mislif.  Bu hyn o gymorth mawr wrth sicrhau bod yr ymgyrch Urddas Mislif yn ystyried ac yn 
gweithredu ar sail llais pobl ifanc.  Mae’r Is-Grŵp wedi cyfrannu cryn dipyn at y broses o 
wario Grant Urddas Mislif yr Awdurdod Lleol (a gafwyd gan Lywodraeth Cymru), er mwyn 
sicrhau ei fod yn bodloni anghenion pobl ifanc a chymunedau. 
 
O ganlyniad i waith yr is-grŵp, mae hyn wedi ein galluogi i adolygu elfennau o’n dull 
gweithredu tuag at Urddas Mislif a Thlodi Mislif yng Ngheredigion, a’r hyn y gall y Cyngor 
Ieuenctid a’i is-grŵp ddylanwadu arno mewn ysgolion a chymuendau, yn enwedig ar gyfer 
pobl ifanc.  Lluniwyd cynllun gwaith y llynedd, a rhoddodd JD ac AL gyflwyniad i fforwm y 
Penaethiaid.  Er na fu popeth yn y cynllun gwaith o fewn cyrraedd eleni, mae’r wybodaeth 
ynddo ac a rannwyd gan aelodau’r is-grŵp wedi ein galluogi i ddeall yr hyn sy’n bwysig i 
bobl ifanc mewn perthynas ag Urddas Mislif. 
 
Diweddariad o’r hyn a gyflawnwyd / yr hyn sy’n mynd rhagddo o ganlyniad i Is-Grŵp 
Urddas Mislif y Cyngor Ieuenctid: 
 
 Hyfforddiant Staff:  mae hwn yn rhywbeth a drafodwyd gan y grŵp ac roeddent yn teimlo 

y byddai’n cynorthwyo disgyblion mewn Addysg Gynradd, Uwchradd ac AB.  Felly, 
trefnwyd hyfforddiant i staff am y glasoed ac urddas mislif ym mis Ebrill 2023, ac fe’i 
ddarparir gan elusen SRE, sef Brook.  Nod yr hyfforddiant yw meithrin dealltwriaeth a 
chynyddu ymwybyddiaeth, gwybodaeth a hyder ymhlith gweithwyr proffesiynol, fel y 
gallant gynorthwyo disgyblion mewn perthynas â’r mislif, fel y gellir addysgu disgyblion 
am urddas mislif, a fel eu bod yn teimlo y gallant gael sgyrsiau agored gyda gweithwyr 
proffesiynol mewn lleoliadau amrywiol.  Cynigir yr hyfforddiant i’r holl leoliadau cynradd, 
uwchradd ac AB, yn ogystal ag asiantaethau eraill sy’n gweithio gyda phobl ifanc, megis 
Gweithwyr Ieuenctid a Nyrsys Ysgol.  Yn ogystal, estynnir gwahoddiad i aelodau’r Is-
Grŵp sy’n dymuno mynychu’r hyfforddiant i staff efallai, er mwyn dysgu am yr hyn y 
mae’r hyfforddiant yn ei gynnig. 

 
Gweithredu:  LE i ganfod a oes unrhyw rai o aelodau’r Is-Grŵp yn dymuno 
mynychu’r hyfforddiant, a threfnu caniatâd gan eu hysgolion priodol, a chludiant 
yn ôl y gofyn. 

 

Taflen Hyfforddiant 
Urddas Mislif Staff 20 

 
 Hyfforddiant i Rieni / Gofalwyr:  Trefnwyd 2 webinar, gyda Brook unwaith eto.  Mae’r 

rhain ar gyfer Rhieni a Gofalwyr plant a phobl ifanc yng Ngheredigion, er mwyn meithrin 
dealltwriaeth, ymwybyddiaeth a ffyrdd o gynorthwyo plant a phobl ifanc gyda’r mislif. 

Taflen Gweminar 
Urddas Mislif Rhieni~ 

 
 Cynhyrchion:  Trafododd yr Is-Grŵp amrediad ac amrywiaeth y cynhyrchion sydd ar 

gael i bobl ifanc, a’r angen i gael dewis o gynhyrchion di-blastig, y mae modd eu 
hailddefnyddio neu ecogyfeillgar, yn ogystal â’r dewisiadau ‘safonol’.  Yn aml, gall y 
cynhyrchion hyn fod yn ddrud iawn, felly mae’n annhebygol y bydd pobl ifanc yn gallu 
fforddio prynu gwahanol eitemau er mwyn darganfod y rhai sydd fwyaf addas iddyn 
nhw, oherwydd eu pris.  Felly, prynwyd cyflenwad mawr o gynhyrchion, ac ar ôl iddynt 
gyrraedd, cânt eu dosbarthu i Ysgolion Uwchradd a Cholegau a byddant ar gael i 
Ysgolion Cynradd hefyd.  Dosbarthir cynhyrchion i sefydliadau a grwpiau cymunedol o 
hyd hefyd. 

 
 Mynediad i gynhyrchion mewn ysgolion:  Bu aelodau’r Is-Grŵp yn trafod ac yn 

cydnabod bod hyn yn amrywio o ysgol i ysgol, a bod cyfle i ddatblygu’r gwaith da a 
wnaethpwyd eisoes ar draws Ysgolion Uwchradd y Sir.  Mae cynhyrchion ar gael yn 
nerbynfa neu gyfleuster hafan rhai ysgolion, ac mae cynhyrchion mewn ystafelloedd 
ymolchi neu ystafelloedd newid ysgolion eraill.  Mae dull o sicrhau bod cynhyrchion ar 
gael i ddisgyblion, heb iddynt orfod gofyn amdanynt, mewn man canolog, sy’n lleihau’r 
stigma o fod angen cynhyrchion, yn bwysig.  Gan ymateb i hyn, paratowyd taflenni a 
phosteri ar gyfer ysgolion, yn ogystal â ‘stondinau’ a gynigir i bob ysgol uwchradd, i’w 
lleoli mewn man addas yn eu barn nhw, fel y gall pobl ifanc gasglu amrywiaeth o 
gynhyrchion pryd bynnag y bydd angen iddynt wneud hynny. 

 

2. Pick and Mix 
Leaflets CYM.pdf  

 
 Mynediad i gynhyrchion mewn cymunedau:  mae sefydliadau a grwpiau cymunedol, 

megis llyfrgelloedd, banciau bwyd, canolfannau hamdden, canolfannau teuluoedd ac ati, 
yn cael stoc rheolaidd o gynhyrchion mislif i’w dosbarthu i bobl yn eu cymunedau, yn 
rhad ac am ddim.  Roedd yr is-grŵp yn teimlo y byddai’n ddefnyddiol i bobl gael rhestr 
o’r mannau hyn, fel eu bod yn gwybod ble y gallant gasglu cynhyrchion.  O ganlyniad, 
lluniwyd cyfeiriadur o’r rhai sy’n eu cadw, ac mae ar gael ar wefan Cyngor Sir 
Ceredigion:  Urddas Mislif yng Ngheredigion – Cyngor Sir Ceredigion 
 

1. Community 
Leaflets CYM.pdf  

 
 Dillad sbâr mewn ysgolion.  Trafododd yr is-grŵp cael dillad sbâr (trowsus, teits, a dillad 

isaf) ar gael mewn ysgolion uwchradd ar gyfer urddas mislif.  Roeddent yn teimlo y 
gallai hyn leihau’r stigma sy’n gysylltiedig â’r mislif.  Felly, o ganlyniad, prynwyd stoc o 

deits, trowsus a dillad isaf mewn amrywiaeth o feintiau ar gyfer pob ysgol uwchradd, fel 
eu bod ar gael os bydd eu hangen ar ddisgyblion. 

 
 Addysg ar gyfer disgyblion:  Teimlir y bydd cyfleu addysg a negeseuon cyson ynghylch 

y mislif ar draws holl ysgolion Ceredigion, yn rhai cynradd ac uwchradd, yn mynd i’r 
afael â rhywfaint o’r stigma sy’n ymwneud â’r mislif, gan gynnig addysg oes i blant a 
phobl ifanc.  Bu’r is-grŵp yn trafod rhai o’r sialensiau sy’n gysylltiedig ag addysg am y 
glasoed mewn ysgolion cynradd, a’i fod wedi cael ei rannu yn ôl rhyw yn flaenorol, neu 
ar brydiau, nad yw’n cynnig yr addysg i bawb.  O ganlyniad, bydd y Grant Urddas Mislif 
yn 2023-24 yn ariannu cyfres o sesiynau a ddarparir gan y sefydliad arbenigol, Brook, a 
chynigir y rhain i’r holl ysgolion ar gyfer disgyblion blwyddyn 7, 8 a 9 (yn yr uwchradd) 
ac i bob disgybl blwyddyn 5 a 6 (yn y cynradd).  Cyflwynir y sesiynau hyn a chyfeirir 
atynt fel ‘sioe deithiol gwybodaeth’ rhwng mis Medi 2023 a mis Ionawr 2024.  Rhennir 
gwybodaeth gydag ysgolion am y cynnig maes o law. 

Unwaith eto, diolchodd LE i’r grŵp am eu mewnbwn yn ystod y flwyddyn, a’r gobaith yw y 
byddant yn gweld effaith eu gwaith cyn iddynt orffen ym Mlwyddyn 13.  Wrth i’w cyfnod yn y 
swydd ddod i ben, dywedodd LE y byddai croeso i’r aelodau barhau fel rhan o’r is-grŵp ym 
mis Medi pe baent yn dymuno gwneud hynny. 
 

6 Diweddariad gan Aelod SIDU Ceredigion yn Senedd Ieuenctid y Deyrnas Unedig 
(SIDU)  

  
Rhoddodd GB ddiweddariad byr ynghylch cyhoeddiad a wnaethpwyd gan Senedd y DU yn 
ddiweddar, a oedd yn cadarnhau y bydd Cyngor Ieuenctid Prydain yn parhau i arwain at 
Raglen SIDU ar gyfer 2023 – 2025.  
 
Yn ystod y tymor nesaf, bydd SIDU yn canolbwyntio ar yr argyfwng costau byw ac yn 
arbennig, prydau ysgol am ddim i bob disgybl yn ein hysgolion.  Bydd SIDU yn lansio 
‘ymgyrch bwyd ar gyfer dysgu’ a fydd yn ceisio sicrhau cefnogaeth yr AS lleol dros brydau 
ysgol am ddim i bob disgybl ysgol ar draws y DU. 

Fel rhan o raglen SIDU, cadarnhaodd AL ei fod yn edrych ymlaen i gyfarfod ASIau eraill o 
Gymru yn ystod cyfarfodydd misol (a gynhelir gan Blant yng Nghymru) a gweithio tuag at 
ddigwyddiad diwedd tymor SIDU, sef ‘y ddadl fawr’, a gynhelir yn Nhŷ’r Cyffredin, Llundain 
ym mis Tachwedd 2023. 
 

7 Canlyniadau Ymgyrch Leol ‘Rhoi dy Farn 2023’ y Cyngor Ieuenctid  
  

Cyflwynodd GB ganlyniadau ymgyrch ‘Rhoi dy Farn 2023’.  Dywedodd GB bod 2184 o bobl 
ifanc wedi pleidleisio yn y bleidlais eleni, sef tua 37% o’r boblogaeth, o’i gymharu â’r sefyllfa 
y llynedd, lle’r oedd 2160 o bobl ifanc wedi pleidleisio ym mhleidlais Gwneud eich Marc 
Cyngor Ieuenctid Prydain. 
 

Canlyniadau Rhoi Dy 
Farn.pptx  

Esboniodd GB bod y 7 ysgol uwchradd wedi cymryd rhan, yn ogystal â Choleg Ceredigion  
(Aberystwyth ac Aberteifi), Hyfforddiant Ceredigion Training (HCT), Cenhadon Aberystwyth 
a Grŵp Ysbrydoli Ôl-16.  
 

Canlyniadau Rhoi Dy 
Farn Results 2023.pdf 

 
Treuliodd yr aelodau ychydig amser yn pori trwy’r canlyniadau ac yn eu dadansoddi.  
Roedd yr aelodau yn cydnabod bod y canlyniadau yn cynrychioli’r prif faterion y mae pobl 
ifanc yn eu hwynebu ar hyn o bryd. 
 
Soniodd IM y gallai nifer y pleidleisiau dros hyrwyddo’r iaith Gymraeg gael eu hystyried fel 
rhywbeth cadarnhaol hefyd, gan ei fod yn adlewyrchu’r gwaith a wneir gan Lywodraeth 
Cymru ac eraill i gyflawni’r targed o gael miliwn o siaradwyr Cymraeg erbyn 2025? 

 
Awgrymodd AL ei bod yn anodd dewis un pwnc, gan eu bod oll yn bwysig.  Awgrymodd MB 
bod y canlyniadau yn dangos sut y mae’r materion hyn yn effeithio ar bawb, a bod nifer o’r 
materion oll yn deillio o’r argyfwng costau byw, a phryderon sy’n ymwneud â thlodi i bob 
pwrpas.  Er enghraifft, mae’r dadleuon ynghylch ail gartrefi a thrafnidiaeth oll yn ymwneud â 
fforddiadwyedd a’i bod yn rhesymol awgrymu mai’r ‘argyfwng costau byw’ sef pwnc y 
pleidleisiwyd drosto fwyaf, yw’r broblem fwyaf enbyd i bawb ar hyn o bryd. 
 
Esboniodd GB bod gan yr aelodau ddewis nawr o ran pa bynciau y maent yn dymuno eu 
cyflwyno gerbron panelwyr Pawb a’i Farn ym mis Gorffennaf 2023.  A ydynt yn dymuno 
adlewyrchu canlyniadau’r bleidlais yn llwyr, neu a ydynt yn dymuno ystyried unrhyw faterion 
eraill nad ydynt wedi sicrhau sgôr mor uchel yn y canlyniadau? 
 
Y consensws cyffredinol ymhlith yr aelodau oedd yr hoffent ganolbwyntio ar y 4 pwnc a 
oedd wedi sicrhau nifer uchaf y pleidleisiau ymhlith pobl ifanc, sef: 
 
1.) Yr argyfwng Costau Byw – mwy o gymorth gyda chostau trafnidiaeth, prydau ysgol ac 

ynni  
2.) Gyrfaoedd – Mwy o ddewis o brentisiaethau sy’n talu yn dda a mynediad i amrediad o 

gyfleoedd profiad gwaith 
3.) Addysg – dylid addysgu sgiliau busnes ac entrepreneuriaeth mewn ysgolion 
4.) Trafnidiaeth – mae angen bod bysiau yn rhedeg yn hwyrach yn ystod y nos ac mae’n 

rhaid iddynt fod yn fwy fforddiadwy, cysylltiadau trên gwell a llwybrau beic gwell  

Ar ôl cinio, esboniodd GB y rhennir yr aelodau i grwpiau i ganolbwyntio ar lunio cwestiynau 
er mwyn ymateb i’r 4 pwnc llosg hwn, a gyflwynir i banel o ffigurau cyhoeddus yn ystod 
Pawb a’i Farn 2023.  Bydd angen i’r aelodau benderfynu hefyd pwy hoffent eu gwahodd i 
ymuno â phanel Pawb a’i Farn 2023. 
 

8 Digwyddiad ‘Pawb A’i Farn Ceredigion 2023’:  Pynciau y Digwyddiad, y Cwestiynau 
a’r Panel  



 

 8

  
Yn ystod y sesiwn hon, rhannwyd y Cyngor Ieuenctid i grwpiau er mwyn iddynt ddechrau 
ystyried drafftio cwestiynau dan bob pwnc llosg.  Aeth pob grŵp ati i baratoi cwestiwn i’w 
gyflwyno gerbron y panel, yna caiff y rhain eu mireinio a’u rhannu gydag aelodau’r panel 
cyn digwyddiad Pawb a’i Farn ym mis Gorffennaf 2023.  

 
Costau Byw  Gyrfaoedd Addysg  Trafnidiaeth 

Aelodau:  
MJ, CJ, SB ac EM 

Aelodau: 
AL, JD ac IE 

Aelodau:  
MHe ac MHo 

Aelodau: 
XSB, MB, LJ, MB ac 

IM 
 
Yna, bu aelodau’r Cyngor Ieuenctid yn rhannu syniadau ac yn penderfynu ar yr 
aelodau panel yr hoffent eu gwahodd. 

Dywedodd GB bod Ben Lake AS yn aelod o’r panel bob blwyddyn a’i fod wedi cadarnhau y 
bydd yn mynychu yn 2023.  Soniodd GB hefyd bod Comisiynydd Plant Cymru wedi 
mynychu yn flaenorol, ond yn anffodus, nid yw ar gael ar y dyddiad hwn, ond mae ei 
swyddfa wedi cynnig bod Sara Jarmin, Pennaeth Cyfathrebu a Pherfformiad yn Swyddfa 
Comisiynydd Plant Cymru, ar gael yn absenoldeb Roccio Cifuentes.  Cadarnhaodd yr 
aelodau eu bod yn dymuno estyn gwahoddiad i Sara Jarmin o Swyddfa Comisiynydd Plant 
Cymru. 

O ran materion sy’n ymwneud â Gyrfaoedd ac Addysg, roedd y Cyngor Ieuenctid yn 
dymuno estyn gwahoddiad i gynrychiolwyr o’r Awdurdod Lleol, a phenderfynwyd gwahodd 
y Cynghorydd Bryan Davies, Arweinydd y Cyngor a Mr Barry Rees, Cyfarwyddwr 
Corfforaethol Cyngor Sir Ceredigion. 

Ymhellach, roedd y Cyngor Ieuenctid yn dymuno estyn gwahoddiad i un o Weinidogion 
Llywodraeth Cymru, ac ar ôl ystyried meysydd portffolio pob Gweinidog, teimlwyd mai 
Vaughan Gething AS, Gweinidog dros yr Economi, fyddai fwyaf addas i ymateb i bynciau 
llosg eleni. 

Cydnabuwyd na fydd hi’n bosibl disgwyl i bob aelod arfaethedig o’r panel fynychu, 
oherwydd eu dyddiaduron prysur, ond bydd GB ac LE yn paratoi gwahoddiadau yn fuan ar 
ôl y cyfarfod, gan gadarnhau eu presenoldeb gyda’r Cyngor Ieuenctid cyn gynted ag y bo 
modd.  Cydnabuwyd y bydd angen ystyried cydweithwyr eraill yn absenoldeb rhai o’r 
aelodau panel arfaethedig.   

Aelodau Panel Arfaethedig i’w gwahodd i ddigwyddiad Pawb a’i Farn 2023 
1.) Mr Ben Lake AS 
2.) Ms Sara Jarmin, Pennaeth Cyfathrebu a Pherfformiad yn Swyddfa Comisiynydd 

Plant Cymru  
3.) Mr Bryan Davies, Cynghorydd ac Arweinydd Cyngor Sir Ceredigion  
4.) Mr Barry Rees, Cyfarwyddwr corfforaethol yng Nghyngor Sir Ceredigion  
5.) Mr Vaughan Gething AS, Gweinidog dros yr Economi  

 
Rhoddodd GB wybodaeth bellach ac ychydig gefndir am ddigwyddiadau pawb a’i Farn, gan 
esbonio y caiff ‘cynulleidfa’ eu gwahodd i ymuno o bob Ysgol Uwchradd, Coleg a sefydliad 

cynrychioliadol, a byddan nhw yn cael y cyfle i ymateb hefyd, gofyn cwestiynau neu roi 
adborth fel rhan o’r drafodaeth. 
 

9 Rhannu Gwybodaeth a Dyddiad y Cyfarfod Nesaf  
  

Gofynnodd y Cadeirydd i’r aelodau am unrhyw faterion eraill.  Ni adroddwyd unrhyw 
faterion. 
 
Dywedodd GB mai’r tro nesaf y bydd y Cyngor Ieuenctid yn cyfarfod yn y Siambr fydd ar 
gyfer Digwyddiad diwedd cyfnod Pawb a’i Farn ar 14/07/23.  Esboniodd GB y rhennir 
gwybodaeth gydag aelodau’r Cyngor Ieuenctid ac Ysgolion / Sefydliadau maes o law, 
ynghylch y trefniadau ar gyfer y digwyddiad, ac y bydd GB yn cysylltu cyn y digwyddiad 
efallai er mwyn cadarnhau rhai manylion o ran logisteg, manylion am y cwestiynau ac ati. 
 
Dyddiadau cyfarfodydd:  
 
Cyfarfod 1; 21/10/22 
Cyfarfod 2; 03/02/23 
Cyfarfod 3; 17/03/23 
Diwedd y cyfnod, Digwyddiad Pawb a’i Farn;  14/07/23 
 
Gofynnodd y Cadeirydd i’r holl aelodau allgofnodi ar eu ffordd allan o Benmorfa, ac aros am 
eu cludiant yn y dderbynfa. 
 
Diolchodd y Cadeirydd a BG i’r grŵp am gyfarfod cynhyrchiol a chadarnhaol o Gyngor 
Ieuenctid 2022-23.  
 
Cyflwynir cofnodion cyfarfodydd y Cyngor Ieuenctid i’r Pwyllgor Trosolwg a Chraffu 
Cymunedau sy’n Dysgu a’r Cabinet Llawn, er mwyn sicrhau bod safbwyntiau pobl ifanc yn 
cael eu cyfleu i’r broses ddemocrataidd yng Ngheredigion. 
 

 


